
KONFLITU BOOT

Introdusaun

A ntes sala tama mai mundu, Adao iha relasaun loloos no livre ho
ninia Na'i Kriadér. Maibé hahti husi momentu ne'ebé ema
haketak an husi Maromak tanba hakat liu Ninia lei, ema hotu lakon
ona privilégiu boot ne'e. Maske nune'e, liu husi planu redensaun nian,
dalan ida loke ona, atu ema ne'ebé hela iha rai bele nafatin iha
relasaun ho lalehan. Maromak koalia ona ho ema liu husi Ninia
Espiritu, no naroman husi Maromak to'o ona mundu liu husi buat
ne'ebé Nia hatudu ba Ninia atan sira ne'ebé Nia hili. “Ema santu
Maromak nian ko'alia bainhira Espiritu Santu lori sira” 2 Pedro 1:21.

Durante tinan rihun rua atus lima (2.500) dahuluk iha istoria ema
nian, seidauk iha liafuan husi Maromak ne'ebé hakerek ona. Sira
ne'ebé Maromak hanorin ona fahe sira-nia kofiesimentu ba ema
seluk, no aman sira hato'o ida-ne'e ba oan sira, husi jerasaun ida ba
jerasaun seluk. Servisu atu hakerek Maromak nia liafuan haht iha
Moisés nia tempu. Buat ne'ebé Maromak hatudu ho inspirasaun, Nia
tau hamutuk iha livru ida ne'ebé hakerek ho inspirasaun. Servisu ne'e
la'o durante tempu naruk tinan rihun ida atus neen (1.600)—husi
Moisés, ne'ebé hakerek istoria kriasaun nian no lei, to'o Joao, ne'ebé
hakerek lia loos sira ne'ebé aas liu kona-ba evanjelhu.

Biblia hatudu katak Maromak mak ninia autér; maibé ema mak
hakerek ho sira-nia liman. Iha livru oioin, ho estilu oioin, ita haree
karakter husi hakerek-na'in ida-idak. Lia loos hotu ne'ebé Maromak



hatudu mai husi Nia ho inspirasaun (2 Timoteo 3:16); maibé lia loos
sira-ne'e hakerek ho ema nia liafuan. Maromak, ne'ebé la iha rohan,
liu husi Ninia Espiritu Santu, f6 naroman ba Ninia atan sira-nia
hanoin no fuan. Nia f6 ba sira mehi no vizaun, sinal no ezemplu; no
sira ne'ebé simu lia loos ho dalan ne'e rasik hato'o hanoin ne'e iha
ema nia lian.

Mandamentu Sanulu, Maromak rasik mak koalia, no Nia hakerek
ho Ninia liman rasik. Mandamentu sira-ne'e mai husi Maromak, la'6s
husi ema. Maibé Biblia, ho ninia lia loos husi Maromak ne'ebé hakerek
iha ema nia lian, hatudu Maromak nia parte no ema nia parte
hamutuk. Hamutuk hanesan ne'e iha moés Kristu nia natureza, ne'ebé
mak Maromak nia Oan no Ema nia Oan. Nune'e, Biblia hanesan ho
Kristu: “Liafuan ne'e sai isin, no hela iha ita-nia leet.” Joao 1:14.

Livru sira iha Biblia hakerek iha tempu oioin, husi ema ne'ebé
diferente tebes iha sira-nia pozisaun no servisu, no iha sira-nia kbiit
hanoin no moris espiritual. Tanba ne'e livru sira-ne'e diferente iha
estilu, no mos iha asuntu ne'ebé sira esplika. Hakerek-na'in sira uza
dalan oioin atu hato'o sira-nia hanoin; dala barak lia loos ida de'it,
hakerek-na'in ida hatudu ho forsa liu duké seluk. No bainhira
hakerek-na'in balu esplika asuntu ida husi parte oioin, ema ne'ebé lee
la klean, la kuidadu, ka ho hanoin aat uluk ona, karik haree buat
ne'ebé la tuir malu ka kontra malu. Maibé estudante ne'ebé hanoin
klean no hamta'uk Maromak, ho matan ne'ebé haree di'ak liu, haree
katak iha okos buat hotu iha armonia.

Bainhira lia loos mai liu husi ema oioin, ita haree lia loos ne'e husi
parte oioin. Hakerek-na'in ida sente makaas liu parte ida husi asuntu
ne'e; nia kaer pontu sira ne'ebé tuir ninia esperiénsia, ka tuir ninia
kbiit atu haree no komprende. Hakerek-na'in seluk kaer parte seluk.
No ida-idak, ho Espiritu Santu nia matadalan, hatudu buat ne'ebé
tama makaas liu iha ninia hanoin rasik—parte diferente husi lia loos
iha ida-idak, maibé armonia perfeitu iha sira hotu. No lia loos sira



ne'ebé Maromak hatudu ho dalan ne'e sai hamutuk hanesan buat ida
ne'ebé kompletu, ne'ebé hatan ema nia nesesidade iha situasaun no
esperiénsia hotu moris nian.

Maromak hakarak hato'o Ninia lia loos ba mundu liu husi ema, no
Nia rasik, liu husi Ninia Espiritu Santu, prepara ema no {6 kbiit ba sira
atu halo servisu ne'e. Nia hatudu dalan ba sira-nia hanoin atu hili
saida mak atu koalia no saida mak atu hakerek. Rikusoin ne'e Nia tau
iha sanan rai nia laran, maibé rikusoin ne'e mai nafatin husi Lalehan.
Testemuiia ne'e to'o mai ita liu husi ema nia lian ne'ebé la perfeitu,
maibé testemuna ne'e mak Maromak nia testemurfia. No Maromak nia
oan ne'ebé fiar no halo tuir haree iha laran Maromak nia kbiit nia
gloria, nakonu ho grasa no lia loos.

Tha Ninia liafuan, Maromak f6 ona ba ema konesimentu ne'ebé
ema presiza atu hetan salvasaun. Ita tenke simu Eskritura Santu
hanesan Maromak nia vontade ne'ebé Nia hatudu, ho autoridade, no
ne'ebé la iha sala. Eskritura mak medida ba karakter, mak hatudu
doutrina sira, no mak koko ba esperiénsia. “Eskritura hotu ne'ebé
Maromak inspira moés f6 benefisiu atu hanorin, atu repreende, atu
korije, atu fo instrusaun iha hahalok loos; atu nune'e Maromak nia
ema bele kompletu, prontu tomak ba servisu di'ak hotu” 2 Timoéteo
316, 17.

Maibé, maske Maromak hatudu ona Ninia vontade ba ema liu husi
Ninia liafuan, ne'e la dehan katak ita la presiza tan Espiritu Santu nia
prezensa no matadalan. Kontrariu, ita-nia Salvadér promete Espiritu
atu loke liafuan ba Ninia atan sira, atu f6 naroman no aplika ninia
hanorin. No tanba Maromak nia Espiritu mak f6 inspirasaun ba Biblia,
imposivel katak Espiritu nia hanorin sei kontra liafuan nia hanorin.

Maromak la f6 Espiritu—no Nia sei nunka fo—atu troka Biblia;
tanba Eskritura dehan ho klaru katak Maromak nia liafuan mak
medida atu koko hanorin no esperiénsia hotu. Apostolu Joao dehan:



“Keta fiar espiritu hotu, maibé koko espiritu sira atu hatene se sira
mai husi Maromak: tanba profeta falsu barak sai ona ba mundu” 1
Joao 4:1. No Isaias dehan: “Ba lei no ba testemunu: se sira la ko'alia
tuir liafuan ida ne'e, ne'e tanba la iha naroman iha sira-nia laran’
Isaias 8:20.

Ema grupu ida halo sala, no ida-ne'e lori moe boot ba Espiritu
Santu nia servisu. Sira dehan katak sira simu naroman husi Espiritu,
no tanba ne'e sira la presiza tan matadalan husi Maromak nia liafuan.
Sira halo tuir sentimentu iha sira-nia laran, ne'ebé sira hanoin katak
ne'e Maromak nia lian iha klamar. Maibé espiritu ne'ebé ukun sira
la'6s Maromak nia Espiritu. Halo tuir sentimentu hanesan ne'e, no
haluha Eskritura, bele lori de'it ba konfuzaun, ba lohi no ba
destruisaun. Ida-ne'e ajuda de'it ema aat nia planu. Tanba Espiritu
Santu nia servisu importante tebes ba Kristu nia igreja, Satanas uza
ema ekstremista no fanatiku sira-nia sala, ho planu atu halo ema
hakribi Espiritu nia servisu, no atu halo Maromak nia povu haluha
forsa ne'e, ne'ebé ita-nia Na'i rasik f6 ona.

Tuir Maromak nia liafuan, Ninia Espiritu sei kontinua Ninia servisu
durante tempu evanjelhu nian tomak. [ha tempu ne'ebé Maromak {6
hela Eskritura Testamentu Tuan no Testamentu Foun, Espiritu Santu
la para f6 naroman ba ema ida-idak, liu fali buat ne'ebé Maromak
hatudu atu hakerek iha Eskritura Santu. Biblia rasik konta oinsa, liu
husi Espiritu Santu, ema simu avizu, hatudu sala, konsellu no hanorin,
iha asuntu sira ne'ebé la iha relasaun ho hakerek Eskritura. No Biblia
temi mos profeta sira iha tempu oioin, ne'ebé sira-nia liafuan la
hakerek. Hanesan mos, depois Eskritura nia livru hotu taka ona,
Espiritu Santu sei kontinua nafatin Ninia servisu, atu f6 naroman, f6
avizu no konsola Maromak nia oan sira.

Jesus promete ba Ninia dixipulu sira: “Ajudador, ne'ebé mak
Espiritu Santu, ne'ebé Aman sei haruka iha Ha'u-nia naran, Nia sei
hanorin buat hotu ba imi, no halo imi hanoin fali buat hotu ne'ebé



Ha'u dehan ona ba imi” “Bainhira Nia, lia loos nia Espiritu, mai, Nia
sei lori imi ba lia loos hotu: . . . no Nia sei hatudu ba imi buat sira
ne'ebé sei mai” Joao 14:26; 16:13. Eskritura hanorin ho klaru katak
promesa sira-ne'e la'ds ba apostolu sira-nia tempu de'it, maibé ba
Kristu nia igreja iha tempu hotu. Salvador fo garantia ba Ninia ema
sira: “Ha'u hamutuk ho imi nafatin, to'o mundu nia rohan” Mateus
28:20. No Paulo dehan katak Espiritu nia prezente no nia kbiit sira
Maromak tau iha igreja “atu halo santu sira sai perfeitu, ba ministériu
nia servisu, atu harii Kristu nia isin: to'o ita hotu to'o iha fiar no
Maromak nia Oan nia konesimentu nia unidade, to'o ema perfeitu ida,
to'o Kristu nia nakonu nia sukat.” Efezu 4:12, 13.

Apostolu halo orasaun ba fiar-na'in sira iha Efeso: “Atu ita-nia Na'i
Jesus Kristu nia Maromak, Aman gloria nian, f6 ba imi matenek no
revelasaun nia Espiritu atu kofiese Nia: imi-nia komprensaun nia
matan hetan naroman; atu imi bele hatene saida mak Ninia bolu nia
esperansa, no . . . saida mak Ninia kbiit nia boot ne'ebé liu hotu ba ita
ne'ebé fiar” Efezu 1:17-19. Espiritu Santu nia servisu atu f6 naroman ba
ema nia komprensaun, no atu loke ba hanoin buat klean sira husi
Maromak nia liafuan santu, mak bensaun ne'ebé Paulo husu ba igreja
iha Efeso.

Depois Espiritu Santu hatudu an ho kbiit furak iha Loron
Pentekostes, Pedro konvida ema sira atu arrepende no simu batizmu
iha Kristu nia naran, atu hetan perdua ba sira-nia sala; no nia dehan:
“Imi sei simu Espiritu Santu nia prezente. Tanba promesa ne'e ba imi,
no ba imi-nia oan sira, no ba ema hotu ne'ebé dook, ema hotu ne'ebé
Na'i ita-nia Maromak sei bolu.” Apostolu 2:38, 39.

Kona-ba eventu sira iha Maromak nia loron boot, Na'i, liu husi
profeta Joel, promete katak Ninia Espiritu sei hatudu an ho dalan
espesial. Joel 2:28. Profesia ne'e kumpre ona parte balu bainhira
Espiritu tun mai iha Loron Pentekostes; maibé profesia ne'e sei



kumpre tomak bainhira Maromak hatudu Ninia grasa iha evanjelhu
nia servisu ikus.

Konflitu boot entre di'ak no aat sei sai makaas liu tan to'o tempu
nia rohan. Tha tempu hotu, Satanas hatudu ninia hirus hasoru Kristu
nia igreja; no Maromak f6 Ninia grasa no Ninia Espiritu ba Ninia povu
atu hametin sira, atu sira bele hamri'ik hasoru ema aat nia kbiit.
Bainhira Kristu nia apoéstolu sira atu lori Ninia evanjelhu ba mundu,
no hakerek atu ba tempu hotu iha futuru, sira simu naroman espesial
husi Espiritu. Maibé bainhira igreja besik ona ninia libertasaun ikus,
Satanas sei servisu ho kbiit boot liu tan. Nia tun mai “ho hirus boot,
tanba nia hatene katak nia iha tempu badak de'it” Apokalipse 12:12.
Nia sei servisu “ho kbiit hotu, no sinal no milagre bosok sira” ne'ebé
bosok. 2 Tesalénika 2:9. Durante tinan rihun neen, hanoin boot ne'e—
ne'ebé uluk aas liu iha Maromak nia anju sira-nia leet—f6 an tomak ba
servisu lohi no destruisaun. No matenek no finta hotu husi Satanas,
no krueldade hotu ne'ebé nia aprende iha funu sira durante tempu
barak, nia sei uza hasoru Maromak nia povu iha konflitu ikus. No iha
tempu perigu ne'e, Kristu nia ema sira tenke lori ba mundu avizu
kona-ba Na'i nia mai dala rua; no povu ida tenke prepara an atu
hamri'ik iha Nia oin bainhira Nia mai, “la iha mantxa, no la iha kulpa”
2 Pedro 3:14. Iha tempu ne'e, igreja presiza grasa no kbiit espesial
husi Maromak, la menus dukeé iha apoéstolu sira-nia tempu.

Liu husi Espiritu Santu nia naroman, eventu sira husi konflitu
naruk entre di'ak no aat loke ona ba ema ne'ebé hakerek pajina sira-
ne'e. Dala barak Maromak husik ha'u haree oinsa, iha tempu oioin,
konflitu boot ne'e la'o entre Kristu, Prinsipe moris nian, ita-nia
salvasaun nia Autdr, no Satanas, prinsipe aat nian, sala nia autor,
ne'ebé mak dahuluk hakat liu Maromak nia lei santu. Satanas nia
hirus hasoru Kristu nia hatudu hasoru Kristu nia ema sira. Hirus
hanesan hasoru Maromak nia lei nia prinsipiu sira; politika lohi nian
hanesan, ne'ebé halo sala hanesan lia loos, ne'ebé troka Maromak nia



lei ho ema nia lei, no lori ema atu adora kriatura duké Na'i Kriador—
ita bele haree buat sira-ne'e iha istoria tomak husi pasadu. Satanas
nia esforsu atu hatudu sala Maromak nia karakter, atu halo ema iha
hanoin falsu kona-ba Na'i Kriador, no nune'e ta'uk no odi Nia duké
hadomi Nia; ninia esforsu atu hasai Maromak nia lei, no lori ema atu
hanoin katak sira livre ona husi lei ne'e nia ezijénsia sira; no ninia
persegisaun hasoru sira ne'ebé brani hasoru ninia lohi—buat hotu
ne'e nia halo nafatin iha tempu hotu. Ita bele haree ida-ne'e iha
istoria husi patriarka sira, profeta sira, no apdéstolu sira, husi martir
sira no reformador sira.

Tha konflitu ikus ne'ebé boot, Satanas sei uza politika hanesan,
hatudu espiritu hanesan, no servisu ba objetivu hanesan, hanesan iha
tempu hotu uluk. Buat ne'ebé akontese ona sei akontese fali, maibé
funu ne'ebé atu mai sei makaas ho dalan aat tebes, ne'ebé mundu
seidauk haree. Satanas nia lohi sei finta liu tan, no ninia atake sei
makaas liu tan. Se bele karik, nia sei lohi sira ne'ebé Maromak hili
ona. Marcos 13:22.

Bainhira Maromak nia Espiritu loke ona ba ha'u-nia hanoin lia loos
boot sira husi Ninia liafuan, no eventu sira husi pasadu no futuru,
Maromak haruka ha'u atu hatete ba ema seluk buat ne'ebé Nia hatudu
ona—atu hatudu konflitu nia istoria iha tempu uluk, no liuliu atu
hatudu ida-ne'e ho dalan ne'ebé f6 naroman ba funu ne'ebé besik ona
iha futuru. Ho objetivu ne'e, ha'u koko hili no tau hamutuk eventu sira
husi igreja nia istéria, atu hatudu oinsa lia loos boot sira ne'ebé koko
ema mosu, ne'ebé Maromak f6 ba mundu iha tempu oioin. Lia loos
sira-ne'e halo Satanas hirus, no halo igreja ne'ebé hadomi mundu sai
inimigu; no ema sira mak hametin lia loos sira-ne'e ho sira-nia
testemuna—ema ne'ebé “la hadomi sira-nia moris to'o sira mate.

Iha istoria sira-ne'e, ita bele haree uluk ona konflitu ne'ebé iha ita-
nia oin. Bainhira ita haree istoria sira-ne'e iha Maromak nia liafuan



nia naroman, no ho Ninia Espiritu nia naroman, ita bele haree loke
ema aat nia planu sira, no perigu sira ne'ebé sira tenke hadook an,
sira ne'ebé hakarak Na'i hetan sira “la iha falta” bainhira Nia mai.

Eventu boot sira ne'ebé hatudu reforma nia la'o iha tempu uluk
mak istoéria ne'ebé mundu protestante kofiese di'ak no rekofiese iha
fatin hotu; ne'e faktu ne'ebé ema ida la bele nega. Istoria ne'e ha'u
hatudu badak de'it, tuir livru ne'e nia objetivu, tanba livru ne'e tenke
badak, no ha'u halo faktu sira badak to'o minimu ne'ebé bele, maibé
ema nafatin bele komprende oinsa aplika sira. [ha fatin balu, bainhira
istoriador ida tau hamutuk eventu sira ho dalan ne'ebé 6, iha badak,
haree tomak ba asuntu ne'e, ka bainhira nia halo rezumu di'ak husi
detalle sira, ha'u uza ninia liafuan; maibé iha fatin balu ha'u la temi
ninia naran, tanba ha'u la temi nia hanesan autoridade, maibé tanba
ninia liafuan hatudu asuntu ne'e ho klaru no ho forsa. Bainhira ha'u
konta esperiénsia no hanoin husi sira ne'ebé halo hela servisu
reforma iha ita-nia tempu, ha'u uza mos sira-nia livru ne'ebé publika
ona ho dalan hanesan.

Livru ne'e nia objetivu la'6s liuliu atu hatudu lia loos foun kona-ba
funu sira iha tempu uluk, maibé atu hatudu faktu no prinsipiu sira
ne'ebé iha relasaun ho eventu sira ne'ebé atu mai. Maibé bainhira ita
haree sira hanesan parte ida husi konflitu entre naroman nia forsa no
nakukun nia forsa, istoria hotu husi pasadu iha signifikadu foun; no
liu husi sira, naroman tun ba futuru, no f6 naroman ba dalan husi sira
ne'ebé, hanesan reformador sira iha tempu uluk, sei hetan bolu atu fé
testemuna, maske sira bele lakon buat di'ak hotu iha rai, “tanba
Maromak nia liafuan, no tanba Jesus Kristu nia sasin”

Livru ne'e nia objetivu mak ne'e: atu hatudu eventu sira husi
konflitu boot entre lia loos no bosok; atu loke Satanas nia finta sira,
no dalan atu manan nia; atu f6 resposta ne'ebé satisfas ba problema
boot kona-ba aat, no f6 naroman ba sala nia hun no ninia rohan ikus,
atu nune'e Maromak nia justisa no laran-di'ak sai klaru tebes iha buat



hotu ne'ebé Nia halo ho Ninia kriatura sira; no atu hatudu Ninia lei
nia natureza santu ne'ebé la muda. Ne'e mak hakerek-na'in nia
orasaun ho fuan tomak: katak liu husi livru ne'e, klamar sira bele sai
livre husi nakukun nia kbiit, no “hola parte iha santu sira-nia liman
rohan iha naroman”, atu f6 hahi ba Nia ne'ebé hadomi ita, no f6 Ninia
an ba ita.

E.GW.

